
GOUVÈNÈ CUOMO ANONSE EGZIJANS SALÈ KOSYON POU PWOPRIYETÈ 
SALON MANIKI YO AK DISPONIBILITE NOUVO ANREJISTREMAN ESTAJ 

SPESYALIZE POU TRAVAYÈ YO 
  

Aplikasyon pou anrejistreman stajyè disponib nan 10 lang kòm Eta ap fè 
patenarya avèk gwoup defans kle yo pou edike ak enfòme travayè yo 

  
  
Gouvènè Andrew M. Cuomo jodia te anonse ke pwopriyetè salon maniki yo pral gen 
obligasyon pou garanti yon salè kosyon nan 60 pwochen jou yo oswa yo pral fè fas a 
nouvo amann ak penalite, sa ki kapab antrene fèmti biznis yo pou non-konfòmite. 
Anplis, travayè nan salon maniki yo ki pa gen lisans pral anmezi kounye a pou anrejistre 
gratis pou pwogram estaj espesyalize nan maniki. Egzijans pou salè kosyon ak 
pwogram estaj la se de pati entegral nan pake refòm konplè endistri a ke Gouvènè 
Cuomo te entwodui pou pwoteje travayè salon maniki yo. 
  
“Nou pap kanpe pou eksplwatasyon travayè yo nan eta New York, klè ak senp,” 
Gouvènè Cuomo te deklare. “Administrasyon sa a pa pral tolere abi nan okenn endistri– 
se pa sa New York ye– e jodia nap pran yon lòt etap pwogrè pou pwoteje diyite ak dwa 
anplwaye salon maniki yo nan eta.” 
 
Pwopriyetè salon yo ka jwenn enfòmasyon sou egzijans salè kosyon sou entènèt 
la. Yon kalkilatè salè kosyon nan sit la pral pèmèt pwopriyetè yo detèmine fasilman sou 
kisa kosyon yo baze sou kantite anplwaye kap travay nan etablisman yo. 
  
Aplikasyon pou pwogram estaj espesyalize zong lan disponib sou entènèt nan 10 lang 
la. Anrejistre pou pworam lan pèmèt aplikan yo travay pou yon peryòd inisyal yon lane 
kòm yon stajyè zong, avèk opsyon pou renouvle anrejistreman an. 
  
Nan mwa me, Gouvènè Cuomo te anonse Gwoup Travay Salon Maniki a ap dirije yon 
pwojè a plizyè fasèt pou refòme endistri salon an nan Eta New York. Efò a te gen ladan 
modifikasyon legal, règlemantasyon ak chanjman administratif. 
  
Ranfòsman Nouvo Egzijans Salè Kosyon 
  
Gouvènè a pa twò lontan de sa te siyen lwa ki gen ladan ranfòsman amann ak penalite 
pou pwopriyetè yo ki neglije pou konfòme avèk nouvo salè kosyon an. Annakò avèk 

dispozisyon lwa a, Depatman Deta pral ranfòse penalite sa yo nan dat 6 oktòb 2015 -- 
60yèm jou apre yo te voye lèt bay Depatman Sèvis Finansye ki sètifye disponibilite 
kosyon an. Wap jwenn yon kopi lèt la isit la. 
  
Jeneralman, gwosè salè kosyon ke yon pwopriyetè pral gen obligasyon pou jwenn lan 
pral depann sou kantite èdtan sèvis ke pratisyonè yo te bay nan salon maniki a, jan li 
parèt anba: 

• Omwen $25,000, si yon biznis anplwaye ekivalan de a senk moun atanplen ki 
bay sèvis spesyalize zong  

• Omwen $40,000, si yon biznis anplwaye ekivalan sis a dis moun atanplen ki bay 
sèvis spesyalize zong  

• Omwen $75,000, si yon biznis anplwaye ekivalan 11 a 25 moun atanplen ki bay 
sèvis spesyalize zong  

• Omwen $125,000, si yon biznis anplwaye ekivalan 26 oswa plis moun atanplen 
ki bay sèvis spesyalize zong.  

 
Prèv kouvèti responsabilite sifizan e pwopriyetè salon an dwe kenbe salè kosyon an epi 
mete li aksesib pou tout anplwaye yo pandan toutan ke biznis lan ouvè. 
  
Tout pwopriyetè salon yo ta dwe egzamine sikonstans yo kote yon salè kosyon 
obligatwa. Pwopriyetè yo ki kwè ke yo oblije jwenn yon salè kosyon dwe enprime yon 
kopi nan Depatman Deta ki apwouve salè kosyon an la epi pote fòm nan bay ajan 
asirans aktyèl yo a.  
  
Sizoka yon ajan asirans pwopriyetè a pa kapab ede l avèk acha kosyon an, yo konseye 
pwopriyetè a pou l chèche asistans yon ajan ki gen eksperyans nan kosyonman. Wap 
jwenn yon lis pwofesyonèl kosyonman, ki òganize pa zòn, lè ou vizite sitwèb 
Asosyasyon Nasyonal Pwodiktè Kosyonman nan www.nasbp.org. Anplis, wap jwenn 
afiche yon lis ajan ak koutye ki vann salè kosyon sou sitwèb Depatman Sèvis 
Finansye, www.dfs.ny.gov. 
  
Nouvo Opòtinite Estaj pou Spesyalizasyon Zong 
  
Yo pral prepare gratis aplikasyon pou stajyè zong spesyalize la nan lang ki annaprè yo: 
Angle, Panyòl, Chinwa, Koreyen, Kreyòl Ayisyen, Italyen, Ris, Vyetnamyen, Nepalè ak 
Tibeten. 
  
Nouvo pwogram anrejistreman stajyè a, ke Depatman Deta sipèvize, pèmèt moun yo 
travay epi resevwa fòmasyon pratik nan sèvis zong spesyalize pandan yap etidye pou 
yo pran egzamen spesyalis zong. Yon stajyè zong bay sèvis zong sou sipèvizyon yon 
spesyalis zong ki gen lisans. Pwopriyetè biznis lan responsab pou peye stajyè zong lan 
omwen salè minimòm lan epi asire ke li jwenn sipèvizyon adekwat pandan dire estaj la. 
  
Nenpòt moun ki pral travay oswa ki aktyèlman ap travay anba sipèvizyon yon spesyalis 
zon pou bay sèvis zong pou yon frè gen dwa a anrejistreman pou pwogram stajyè 
spesyalize a, kèlkeswa stati sitwayènnete oswa rezidans li. 

Gwoup Defans ak kominotè yo ap ede avèk distribisyon aplikasyon ak enfòmasyon ak 
sansibilizasyon anjeneral sou inisyativ sa a.  
  
Nenpòt moun ki gen enkyetid sou salè apwopriye ak bon jan kalite kondisyon travay ta 
dwe vizite www.ny.gov/nailsalonsafety oswa kontakte Liy dirèk Gwoup Travay la nan 
(888) 469-7365. 
  
Pou keyon spesifik yo osijè anrejistreman spesyalizasyon zong, tanpri 
vizite http://www.dos.ny.gov/nailspectrainee.html oswa kontakte Divizyon Sèvis Lisans 
nan (518) 474-4429. 
  
Pake Refòm Konplè 
 
Lòt refòm Gouvènè Cuomo sou endistri salon an gen ladan: 
  

• Egzijans Vantilasyon ak Ekipman Pwoteksyon Pèsonèl: Pwopriyetè yo dwe bay 
apwovizyonman ki adekwat sou ekipman pwoteksyon, tankou mask ak 
gan.  Reglematasyon osijè nouvo vantilason standa pou salon maniki yo te 
afiche pou kòmantè piblik.  

• Egzamen Ajan Chimik: Konplete chanjman règlemantasyon yo ki gen rapò a 
pwodui ke yo itilize nan Endistri Salon yo, Depatman Sante a pral konsilte avèk 
epi egzamine enfòmasyon syantifik ki soti nan ajans federal yo, enkli Pwoteksyon 
Anviwonman Etazini, Administrasyon Sante ak Sekirite Okipasyonèl ak Enstiti 
Nasyonal Sekirite Okipasyonèl ak Sante pou detèmine limit konplè posib efè 
negatif sou materyèl ki potansyèlman chimik ke yo itilize nan salon zong yo ak 
nivo ekspozisyon yo montre ki te rive.  

• Deklarasyon Dwa: Salon Maniki yo gen obligasyon pou afiche nan yon kote ki 
vizib pou tout anplwaye ansanm avèk piblik la, Deklarasyon Dwa Travayè yo, 
nan langaj klè, avize travayè yo sou dwa yo genyen pou yon salè legal ak yon 
anviwonman travay ki ansekirite.  

• Avi pou Sispansyon ak Abstansyon: Règleman sa a egzije nenpòt biznis ki 
resevwa yon avi odyans pou “Sispansyon ak Abstansyon” pou afiche avi a nan 
fenèt biznis lan kidonk lap fasilman vizib pou piblik la.  

  
Gwoup Travay pou Travayè ki Eksplwate 
  
Ede travayè nan salon maniki yo se premye etap nan efò Gouvènè Cuomo pou 
derasinen eksplwatasyon travayè nan yon kantite endistri toupatou nan eta New 
York. Gwoup Travay Gouvènè a pou Konbat Eksplwatasyon Travayè, konpoze de 10 
ajans Eta, pral konsantre sou efò ranfòsman sou endistri yo ki gen pousantaj ki pi elve 
nan non-konfòmite e kote travayè yo gen mwens chans pou pote rapò pa krent pou 
vanjans. 

Endistri yo te chwazi baze sou izolasyon kominotè oswa jeyografik mendèv endistri sa; 
danje okipasyon baze sou pousantaj lanmò ke yo rapòte; anketè eta ki gen eksperyans; 
frekans travay ki pa anrejistre nan liv kontab yo; ak pousantaj travayè imigran yo. 

